
Inatsisartut suleriaasianni § 33 naapertorlugu matumuuna Inatsisartunut 

aalajangiiffigisassatut siunnersuut imaattoq saqqummiuppara: 

 

2015-imi Inatsisartut ukiakkut ataatsimiinnissaannut Nuussuarmi Upernaviup 

nunaqarfiisa ilaanni nutaamik  illu sullivimmik nakorsiartarfittalerlugu 

sananermut atatillugu pissutsinik aningaasatigullu tunngasunik 

misissuinissamut Naalakkersuisut peqquneqarnissaannik Inatsisartut 

aalajangiiffigisassaattut siunnersuut. 

(Inatsisartunut ilaasortaq Hans Enoksen, Partii Naleraq) 

 

 

Tunngavilersuut: 

Nussuarmi Upernaviup nunaqarfiisa ilaanni ullumikkut nakorsiartarfiusoq illu 

sullivimmut atavoq, ullumikkut nakorsiartarfiusoq toqqavimmigut innarleqqavoq sulilu 

ueriartuinnarluni, tassami illup toqqavia nunaannarmi marraannarmiimmat. 

 

Nakorsiartarfeqarnikkullu pissutsit pitsaanerulissappata taava nutaamik 

sanasoqarnissaa pinngitsoorneqarsinnaanngilaq. Taava aamma tassunga atasumik 

illu sullivittaqarpoq aammalu taanna toqqavimmigut innarleriartorpoq siunissamilu 

aamma nutaamik sanasoqarnissaa pinngitsoorneqarsinnaanani, tassa toqqavia 

aamma marrarmiippoq sivisunerusumillu atasinnaanani. 

 

Nunaqarfimmi Nussuarmi illu sullivik pinngitsoorneqarsinnaanngilaq tassami 

uffartarfittut errorsisarfittullu ulluinnarni atorneqarpoq pinngitsoorneqarsinnaananilu. 

 

Meeqqat inuusuttut inersimasut utoqqaallu eqqiluisaarnikkut annertuumik 

pisariaqartippaat, nunaqarfimmimi kuuginnartumik illut amerlanerpaat imeqanngillat. 

Taamaattumik annertuumik nunaqarfimmi peqqinnissaq eqqarsaatigalugu illu sullivik 

nakorsiartarfillu pinngitsoorneqarsinnaanngillat. 

 

Taamaattumik siunnersuutigaara aningaasanut inatsissamut 2015-mut 

immikkoortitsisoqassasoq, Nuussuarmi Upernaviup pigisaani illu sullivik 

nakorsiartarfillu ataatsimoortumik  sananeqarnissaat inatsisartuni 

akuersissutigineqassasoq. 

 

Aningaasatigut sunniutissai: 

Misissuinermik suliaqarnermi AC-fuldmægtigip sulisinneqarnissaa pisariaqassasoq 

naatsorsuutigineqarpoq, tamannalu ukioq naallugu sulisorisap akissarsiaasa 

500.000 kr.-iusut 1/8-leraat. 

 


